
Mō te tauākī 
He kaupapa here nā te Kāwanatanga te Kaupapa Here ā-Motu mō te Whakahaere i te 
Wai Māori (NPSFM 2020), e whakatau ana i te ahunga o te āhua ki te whakahaerehia o 
te wai māori i Aotearoa.  

Ko te whakaputanga tuawha tēnei o te NPSFM. He mea whakauru ngā whakaputanga o 
mua i te tau 2011, 2014 me te tau 2017. 

E whai pānga ana tēnei ki ngā momo wai māori katoa, pēnei i:  

● te awa  
● te manga  
● te roto  
● te rohe kōreporepo  
● te mātāwainuku 
● te waipuna  
● te wai o te whenua. 

 

Te āhua o tā NPSFM 2020 here i a mātou ki te whakahaere i te wai 

māori 
 

Ko te ariā matua o NPSFM ko Te Mana o te Wai. E hāngai ana tēnei ki te hira me te 
oranga o te. 

Ka noho mātāmua:  

● te hauora me te oranga o ngā momo wai māori me ngā pūnaha hauropi o 
te wai, ka tahi. 

● ngā hiahia matua ā-hauora o te tangata, pēnei i te wai hei inu, ka rua.  
● te āhei o te tangata me ngā hapori ki te whāngai i ō rātou oranga ā-pāpori, 

ā-ōhanga, ā-ahurea ināianei, ā, ā haere ake nei, ka toru.    

He mea whakauru ēnei take mātāmua e te Kāwanatanga ā-motu. Ko ana whāinga he 
whakaora, he rokiroki hoki i te noho taurite o te wai, o te taiao whānui me ō tātou 
hapori. 

Te whakahou i te Mahere ā-Wae ki Tāmaki Makaurau me te 

whakarite i ngā mahere whakatutuki 
 



Me whakahou e tātou te Mahere ā-Wae ki Tāmaki Makaurau (AUP) ā, me whakarite ngā 
mahere whakatutuki e whakatinanahia ai te NPSFM me Te Mana o te Wai. 

Ka whai pānga tēnei ki te āhua o tā mātou:  

● whakamahi, o tā mātou whakawhanake hoki i ngā whenua e whai pānga 
ana ki te wai māori. Hei tauira, mā te tuku para.  

● whakamahi, o tā mātou tiaki hoki i ngā wai māori. Hei tauira, e ora ai ngā 
momo mōrearea. 

Me wawe te whakarite i ngā mahere whakatutuki i te wā tōmua katoa ka taea.  

Me whakamōhio ngā panonitanga o te ture, o ētahi wāhanga rānei o te AUP, i mua i te hiku o te 

marama o Tīhema, 2024 

Te whakapā atu ki tō mātou hapori 
E herea ana mātou, i raro i te NPSFM 2020, kia whakapā atu ki te mana whenua me tō 
mātou hapori ā-rohe pātata. Mā tēnei e mārama ai mātou ki ngā uara me ngā putanga 
ā-taiao e hiahiatia ana e tō mātou hapori mō te whakahaere i te wai māori.  

Ko tēnei whakapānga te tuatahi o ngā whakapānga e whai mai ana. 

E hiahia ana mātou ki ō whakahokinga korero 
Ka takoto i te NPSFM ngā uara e whā me mātua whai wāhi ki te whakahaere i te wai 
māori.  

● Te hauora o te pūnaha hauropi - me ōna wāhanga matua e rima:  
o te kounga o te wai 
o te nui o te wai 
o te taunga  
o ngā koiora o te wai 
o ngā tukanga hauropi 

● Te pānga tangata - te pārekareka, te tūhonotanga hoki o te tangata ki te 
wai 

● Ngā momo mōrearea - te manaaki i ngā nōhanga me ngā āhuatanga whai 
hira, hei tautoko i te noho, i te nui, i te ora me te whakamāuitanga o ngā 
momo mōrearea.  

● Te mahinga kai - te tauwhiro i ngā momo wai e tipu ai ngā kai e pai ana 
hei kainga, me te tiaki tonu hoki i te mauri o taua wāhi rā. 

Hei āpititanga atu, tērā anō ētahi uara me whakaaro e tātou: 



● Te hanga me te āhua māori - ko ētahi āhuatanga ka puta noa mai i ngā 
momo wai e uaratia nei e tō mātou hapori, pēnei i te tae, me te purata o te 
wai.  

● Te putunga o te wai hei inu. 
● Te wai tapu - ngā wāhi tāpua o te tangata whenua.  
● Ngā waka me ngā tauranga waka - ngā wāhi hei whakarewa, hei whakaū 

hoki i ngā poti.  
● Te hī me te hao ika - ngā wāhi e kaingākautia ana mō te hī me te hao ika. 
● Te wai hei inu mā ngā kararehe. 
● Te hāwaiwai, te whakatipu, te whakaputa hoki i te kai me te inu. 
● Te whakamahinga ā-arumoni, ā-ahumahi hoki o te wai. 

E hiahia ana mātou kia kōrero mai koe e pā ana ki te āhua o te hira o ngā uara o te wai 
ki a koe, kia hāngai ki tētahi momo wai motuhake rānei, ki tētahi wahi whānui rānei. E 
hiahia ana hoki mātou kia mōhio mātou ki ngā āhuatanga e hiahia ana koe kia tutuki 
mō ngā rā kei mua i te aroaro. 

Mā te tae mai ki ngā hui ā-ipurangi, e āhei ai tō tuku pātai mai mō te NPSFM, hei a: 

● Tūrei,  te 21 o Hune 2022, atu i te 5:30 ki te 7:00 pm. Me rēhita i mua i tō 
hono mai.  

● Rāpare, te 30 o Hune 2022, atu i te 5:30 ki te 7:00 pm. Me rēhita i mua i tō 
hono mai 

Te huarahi e tuku kōrero ai koe 
Ka āhei tō tuku kōrero atu i te 9am, 13 o Hune, ki te 5pm, ā te 17 o Hūrae, 2022. 

Ka āhei tō tuku kōrero mai mā:  

● te whakakī i te uiuinga ā-ipurangi [akhaveyoursay.nz/freshwater],  
● te tautohu i tētahi momo wai i te mapi, me te waiho tākupu [social 

pinpoint] 
● te tuku whakahokinga kōrero ā-tuhi mā te īmēra 

freshwaterplanning@aucklandcouncil.govt.nz 
● te tuku i te puka kua whakakīa e koe, i ō whakahokinga kōrero ā-tuhi 

rānei mā te poutāpeta ki:  Auckland Council Unitary Plan Team, 
Freshwater Planning, Private Bag 92300, Victoria Street West, Auckland, 
1142  

● te tuku whakahokinga kōrero ki tō whare pukapuka ā-rohe pātata, ki ngā 
taiopenga toro-noa rānei i ō rohe: 

https://us02web.zoom.us/webinar/register/WN__rhCQGTQRtKpFBFwQvrrww
https://us02web.zoom.us/webinar/register/WN_jOGzyw1HSKKMbadAYKzYMA
mailto:freshwaterplanning@aucklandcouncil.govt.nz


o Te Whare Pukapuka  o Pukekohe, i te 18 o Hune 2022 (11am –
1pm)  

o Te Whare Pukapuka  o Warkworth, i te 18 o Hune 2022, (11am – 
1pm)  

o Te Whare Pukapuka o te Pokapū i te Tāone, i te 2 Hūrae 2022 
(11am - 1pm)  

o Te Whare Pukapuka o Te Manawa-Westgate, i te 2 o Hūrae 2022 
(11am – 1pm)  

o Te Whare Pukapuka  o Takapuna, i te 2 o Hūrae 2022 (11am – 
1pm)  

o Te Whare Pukapuka  o Botany, i te 2 o Hūrae 2022 (11am – 1pm) 

Te kōrero tahi me te mana whenua 
E rere tonu ana te kōrero tahi me te mana whenua, ka mutu, he mea whakahaere mā 
tētahi tukanga motuhake. 

He aha ngā āhuatanga ka whai mai 
Ka wātea tētahi whakarāpopototanga o ngā whakahokinga kōrero ki AK Have Your Say 
ā muri i ngā whakapānga. 

Ka whakamahia e mātou ō whakahokinga kōrero ki te whakarite i ētahi whāinga 
hukihuki, i ētahi putanga ā-taiao, i ētahi mahere whakatutuki hoki. Ka hāngai ērā ki te 
āhua o tā mātou whakahaere i te whenua me te wai i raro i te AUP. Ka noho ērā hei 
kaupapa mō ngā whakapānga ā te tau 2023.  

Ka wātea hoki tētahi huarahi hei tuku tāpaetanga ki ngā panonitanga o te AUP e 
marohitia ana ā tōna wā e pānuitia ai hei te hiku o te tau 2024. 


